
Angalanermut aningaasaateqarfimmit piumasaqaatit  

Angalanermut aningaasaateqarfimmut innersuunneqassaguit 

piumasaqaatit tulliuttut naammassineqarsimassapput:  

• Inersimasuussaatit  

• Kommuneqarfik Sermersuumi aalajangersimasumik najugaqassaatit 

• Inoqutigiiullusi isertitanut killiliussat qaangersimassanngilasi: kisimiittuuguit 

maannakkut isertitarisatit 305.000 kr qaangersimassanngilaat imaluunniit 

inooqateqaruit illit inooqatillu maannakkut isertitarisasi katillugit 457.500 kr 

qaangersimassanngilaat. Meeqqanut suli angerlarsimaffimmi najugaqartunut 

isertitanut killigititat meeqqamut ataatsimut 30.000 kr.-nik qaffanneqassaaq.  

• Illit imaluunniit inooqatit allatigut akiliunneqarluni feeriarnermut 

periarfissaqanngilaq 

• Angalanerup siunertarisat tulliuttut ilaat naammassisimassavaat: 

o Ilaquttat qaninnerusut akornanni ataatsimoorneq pigiinnarumallugu 

attatiinnarumallugulu 

o Kalaallit Nunaanni kulturimik paasisassarsiorfiuppat 

o Kulturimut allamut paasisassarsiorfiuppat 

 

Ilaqutariit meerartallit qinnuteqartunit tamanit salliunneqartassapput.  

 
Qinnuteqartut piumasaqaatinik naammassinnittut arlaqarpata aningaasaateqarfimmi 

siulersuisut qinnuteqartut akornanni angalaqqammerneq aammalu siusinnerusukkut 

angalanermut aningaasaliissutinik tigusaqarsimaneq naapertorlugit 

tulleriissaarissapput.  

 

Angalanermut aningaasaliissutit qinnuteqarnermi immersugassaq 
Angalanermut aningaasaliissutinik qinnuteqarnermi angalanermut 

aningaasaateqarfiup siulersuisuisa immersuiffissaq akuerisaat qinnuteqarnermi 

atorneqassaaq. Qinnuteqarnermi immersugassaq innuttaasunut 

sullissivimmi/allaffeqarfimmi ilinnut qaninnermi imaluunniit kommunip nittartagaani 

pissarsiarisinnaavat: [link].  

 

Uppernarsaatit tulliuttut qinnuteqaammut ilanngunneqassapput:  

• Qinnuteqartup aammalu qinnuteqartup aappaata/inooqataata qaammatit 

kingulliit pingasut akissarsiat allagartaat  

• Angalatitsivimmit bilitsit akii pillugit paasissutissat 

 

Qinnuteqarnermi immersugaq tassungalu atatillugu ilanngussat inunnut 

sullissivimmut/allaffeqarfimmut qaninnermut tunniunneqassapput imaluunniit  

mailikkut uunga nassiunneqassapput: kommuneqarfik@sermersooq.gl 

 

 

Kommuneqarfik Sermersooq Angalanermut 

aningaasaateqarfik 2026 pillugu 

qinnuteqarnissamut ilitsersuut 

Qinnuteqarnermi immersugassat tamaasa immersorneqarsimassapput aammattaaq 

ilanngussassatut piumasaqaatit qinnuteqarnermi ilanngunneqassapput. 

Paasissutissanik pisarialinnik amigaateqarpata tamanna tunngavigalugu 

angalanermut aningaasaliisarfiup siulersuisuisa qinnuteqaat itigartissinnaavaat.  

 

Isertitat  
Qinnuteqartup aammalu qinnuteqartup aappaata/inooqataata qaammatit kingulliit 

pingasut akissarsiat allagartaat ilanngutissavaat.  

• Qaammammusiallit: Akissarsiat allagartai pingasut 

• Akunnermusiallit: Akissarsiat allagartai arfinillit 

 

Angalanermut aningaasaliisarfimmut qinnuteqartoq innersuunneqassanersoq 

maannakkut isertitarisanit tunngavilerneqartarpoq. Qinnuteqartumik qinnuteqartullu 

aappaanit/inooqataanit akuersititsinikkut maannakkut isertitarisanut paasissutissat 

kommunimiit aaneqartarput. Maannakkut isertitarisat tassaasarput isertitat A-t 

aammalu isertitat B-t qaammatini kingullerni 12-t ilanngaatit nalinginnaasumik 

ilanngaataasartut ilanngullugit katinneri.  

 

Aaqqissuussineq alla atorlugu angalanermik periarfissaqarnermut 

paasissutissat 
Qinnuteqartup nalunaarutigissavaa qinnuteqartoq nammineq imaluunniit 

qinnuteqartup aapparisaa aaqqissuussineq alla atorlugu akiliunneqarluni 

angalanissamut periarfissaqarnersut. Assersuutigalugu ukuusinnaapput 

atorfinitsitaanermi atugassarititat, inunnut innarluutilinnut aaqqissuussaaneq 

imaluunniit ilinniartunngorniarnermut inatsit naapertorlugu.  

 

Qinnuteqartup illoqatai 
Qinnuteqarnermi qinnuteqartup aappaasullu/inooqataasullu saniatigut kikkut 

ilanngunneqassanersut nalunaarutigineqassaaq. Qinnuteqarnermi 

ilanngunneqarsinnaasut tassaapput qinnuteqartup illoqatai tamakkiisumik imaluunniit 

ilaannakortumik.  

 

Tassa imaappoq inuit najugaqatigisat kisimik angalanermut ilanngunneqarsinnaapput.  
 

Angalanermi aningaasartuutit 
Qinnuteqartup angalanermut billitsi angalatitsivimmeersoq tunniutissavaa. 

Angalatitsivimmit paasissutissat qinnuteqarnermi ilanngullugit nassiunneqassapput.  

 

Kingullermik angalanermit paasissutissat 

Qanga kingullermi angalasimanerlutit aammalu siuliani angalanermut 

aningaasaateqarfimmit tigusaqarsimaneq pillugu paasissutissiissaatit.  

 

Paasissutissat atorneqassapput qinnuteqartut arlaliuppata piumasaqaatinik 

naammassinnissimasut. Angalanerit kingulliit aammalu siusinnerusukkut 

angalanermut aningaasaliiffigineqarsimaneq tunngavigalugit angalanermut 

aningaasaliisarfiup siulersuisuata qinnuteqartut tulleriiaassavai.  

 


